
        Anau Fiona mo le siitia o le saienisi i fanau a le Pasefika  

E fia malamalama i le 

upu faafeagaiga lea e 

ta’u ai faifeau Samoa. O le a le sa’o, o le 

feagaiga poo le faafeagaiga? Ou te  

manatu o le feagaiga, ae manaomia nisi  

e lagolago mai. AS 

 

O loo ta’ua i le Tusi Paia, o lau afioga  

o le sulu i o’u vae ma le malamalama  

i o’u ala, ae sa outou faapea mai o le  

faalupega o le Atua o le Lau Afio,  . . . 

Pe le o le Afioga le sa’o? TPS  

 

 

E tuuina atu ma le faaaloalo a tatou fesili 

i le mamalu o le aufaitau mo ni fesoasoani  

i uso e ana fesili. E avanoa foi soo se fesili  

e fia tuuina mai e fai i ai se faasoa lautele  

ma maua ai se a’oga taua mo le fanau.  

www.ola888.com 

e fa’asoa fa’amatalaga mo a’oga i le gagana Samoa 

SAMOA SAIENISI: Fiona Toloa, tikeri lonalua 

      O Fiona Toloa o se tasi o le aufaauu 

a le Iunivesite o Aukilani i ana faauuga  

o Me o lenei tausaga.  

      O se faia’oga i Manurewa High ma  

o lona tikeri lonalua lea na toe pulou ai, 

Master of Professional Studies, mataupu 

taua’oga, e tulaga mua lona  

faamamaluina (1st Cls honours).  

      A o le’i galue i Manurewa sa uluai 

faia’oga i le Kolisi a Otahuhu mo se  

15 tausaga e aveina le Saienisi. Na  

ia matauina ai se tauiviga a fanau  

ma tomai faavae i le faitau ma le  

tusitusi i mataupu tau le saienisi. O lea  

na tupu ai le naunauga e fia fesoasoani  

i le fanau.   

     Afua mai le soifua a’oa’oina i  

Henderson South na iloa ai ni ona 

malosiaga i le numera ma le faitautusi, 

na sosoo ai ma le Kolisi a Rutherford   

na faaosofia ai e ala i se faia’oga, e  

avea fo’i ma se faia’oga i le saienisi.  

     I le 2010 na ia faavaeina ai le 

Health Science Academy. O lana 

taulagalaga na faaosofia ai se 19 

tamaiti a Otahuhu e ave ni faailoga       

i mataupu tau le saienisi e iai le foma’i.  

     I lana su’esu’ega na taula’i ai i le     

autu o le sootaga o le mana’o o le  

faia’oga i se tamaitiiti ia lelei, faapitoa    

lea i le fola 1 o le NCEA, i se a’oga e   

maulalo tesile.  

     E tolu fesili sa taula’i i ai le su’esu’ega. 

Muamua o le naunauta’iga o le faia’oga i le 

tamaitiiti. Lua, o le vaai a le tamaitiiti poo  

lana faauigaga o lena pulunaunau. Tolu, o 

le fesili pe iai se sootaga i le va o lena 

pulunaunau ma ausiga a fanau Pasefika.  

     E to’afa ni faia’oga o le saienisi, ma se  

56 tamaiti na aofia ai. I le iuga o le 

su’esu’ega, e tali tutusa le naunauga i  

faia’oga ma tamaiti ia lelei. Peita’i e manatu 

tamaiti o le tiute e afua mai i le faia’oga ae 

manatu faia’oga e afua mai le tamaitiiti  

ausiga lelei e fua i le naunau ma le toaga.  

    O le faamoemoe i le tamaitai su’esu’e ia 

aoga lana sailiga e tilofia ai atili lea tulaga, 

mo se faaleleiga o le naunauga i fanau mo 

le saienisi. O loo iai foi se faamoemoe e sii 

le matalalaga i le isi laa, e avea ai ma se  

foma’i i mea tau saienisi, i se taimi.  

     O loo sili le mana’omia o ni a tatou  

saienitisi ma ni enisinia. E le gata i le atina’e 

o le atunuu, a o galuega a’oa’o i totonu o 

potua’oga. E le to’atele ni faia’oga Samoa  

o loo a’oa’oina le Saienisi ma le Numera.   
 

O lou tala faasolopito    

10 tausaga faamanatu soifuaga 

Rev Dr Faitala Talapusi (2005-2015) 

Ripoti o le Vaiaso:  

     Aukilani ma le vaitau o seleselega a le fanau a’oga 

       ITULAU  2 

     E sefulu ni sauniga na vaevaeina ai  

faauuga o i latou ua faamanuiaina i 

tikeri i lenei vaitau o faauuga masani a 

le Iunivesite o Aukilani.   

    Amata mai i le aso 4 o Mati e aulia le 

faaiuga o le vaiaso na se’i tuanai, na   

tumutumu ai le taulaga o Aukilani i le 

Aotea Center, i solo uumi a le aufaauu, 

ae faapea aiga ma uo, e molimauina lea 

laasaga taua ua aulia.    

     E 5000 ma ni ona tupu le aofa’i o le 

aufaauu na tauaaoina i ai o latou  

faailoga, ae tusa ma se 20,000 le  

valaaulia e aofia ai matua ma aiga.  

    Sa faia fo’i ni sauniga faapitoa mo le 

aufaauu e 710 Maori ma le Pasefika, e 

patipatia ai lo latou a’e malo. Sa faia  

lava le fiafia a le a’oga ia.  

    O le to’atele o le aufaauu o i latou   

ua faato’ā maua le uluai tusipasi, ae e 

feoloolo fo’i ua toe pulolou i o latou 

tusipasi e lua a’i, pe tolu ai fo’i.   

    E pei la o le tamaitai o Fiona Toloa, 

faia’oga a Manurewa High i Aukilani i 

Saute. O Fiona na ia maua se sikolasipi 

e toe taliu ai e saili lona MEd i Aukilani.  

O lana su’esu’ega sa fai e fesoota’i tonu   

i le naunauga e siitia ausiga a fanau    

Pasefika i le saienisi. O lona tuaa (tina) 

o Dr Meaola Amituanai-Toloa, o se tasi 

o faia’oga a le iunivesite.  

    O le isi tamaitai o Sina Ah Kuoi, o le 

alo foi o se tasi faia’oga ua loa tausaga  

o galue i le iunivesite, Patisepa Tuafuti.  

    O Sina na uluai faauu i le tikeri o le 

B.Com i Aukilani lava. Faigaluega i se 

faletupe mo ni tausaga se’ia toe filifili e 

ulufale i le faiva faia’oga i le tapulaa  

faamasani.  

    O ona alo laiti le mafuaaga na tosina 

ai i le faiva. Faamalosia fo’i e le a’oga 

faamasani a lona tina i Magele, faaigoa 

o le Sonealofa, sa galue ai.  

   O le mafuaaga lea o lona toe ulufale e 

saili le tusipasi e saunia ai mo le galuega.  

    O le tagata faauu aupito matua e  

77 ona tausaga. O le tamaitai o Eleanor  

Hamlyn na faauu i lona faailoga o se  

foma’i (PhD) i a’oa’oga tau Italia. E atoa ai 

le 40 tausaga talu ona maua lona uluai 

tikeri i le 1975. O le tagata faauu aupito 

laitiiti e 19 ona tausaga.  

    O le Aso Faraile na faamae’a ai sauniga 

o faauuga o lenei Tautoulu. O nisi o le 

aufaauu o le a toe fo’i atu i galuega sa    

tuua, a o le to’atele o le a amata ona saili 

ni galuega e faaaoga ai le a’oga ua maua. 

  Se tasi tamaitai Samoa sa faauu ai foi i lena vaiaso faatasi ma lona aiga. Ata: University of Auckland  

 

 

 

 

Asiasiga a le OLA: Potu o le vaiaso e maua lava i Aukilani 

O loo faasolo le asiasiga a le ERO i totonu o le A’oga a Sutton 

Park i Aukilani i Saute, ma faasolo ai fo’i ma le asiasiga a le 

OLA i le sailia o potu e lua aupito ’top’ i le lelei tapenaina. Ua 

suipi ai nei potu o le tamaitai ia Gata Tosogi (taumatau) ma  

Diana Tuaopepe (ata i luga) o le Iunite Samoa, Masina Vaaia.        

E tulagatolu le potu o Apitanga Mafi o le Iunite Toga, Sia Ua. 

Ae tulaga fa le potu o Tazmeen Atik, Potu 18. E 22 potu o le 

tauvaga, ae e le’i faigata ona fai le filifiliga i le lua pito i luga. 

Sa ta’ita’ia le komiti a faamasino e le susuga a Loma Tau o le 

Sia Ua. Malo aupito. Malo fo’i teine Samoa i sia mea.      



    “mafaufauga o le vaiaso”   

     O ananafi na faailoga ai e Niu Sila  

lana Aso o Tina. O le aso e tasi i le  

tausaga e taula’i ai le vaai a le lalolagi  

i le ata aupito latalata o se fafine i loto 

ma lagona o soo se tagata na fanau 

mai se tina.  

    Auā o le upu ’tina’ e pua’iina mai ai  

le vao o lagona, e ese mai le ‘fafine’ 

ma ona faatatau e tele i ata ma uiga e 

lē tausaafia. 

    Pe mafua i se a ona pele le ata o le 

tina ae ama le manatu i le ata o le  

Fafine? Aisea e tausaafia ai le upu tina 

ae tautaulia le upu fafine? 

    Atonu o le mafuaaga lea e faaaoga 

ai e le gagana Samoa le upu ‘tamaitai’    

o se sui o le fafine? I le Igilisi le lady, 

faapea foi ma isi gagana.    

    A ua avea ma se upu e faailoga  

ai le finauga fai pea i le va o itupa e 

lua: tane-fafine.  Muamua le tina e  

pele i le loto, o lona nofoaga o le aiga, 

e iai ona tiute faatina i lana fanau  

ma le to’alua ma le aiga. Lua, le fafine 

e faigaluega, e sauaina e isi, e ola 

faalagolago i le malo, e galue i le auala 

i le po e tausi ai le fanau, e fesaga’i  

ma sauaga eseese i totonu o le fale 

faigaluega, e le totogia lelei e le 

kamupani o loo galue ai, e sulufa’i i se 

mapusaga e sao mai ai i sauaga a  

sona to’alua, e faia uma fe’au ae 

nofonofo teine o le aiga, e lau e le aiga 

o lana nofogatane lona mativa elo.  

E le uma le lisi i lenei vailaupepa.   

    Peita’i o lena fafine o se tina o se 

tasi, o se to’alua e pele i se isi, o se 

tuafafine poo se uso o nisi, se tausoga 

poo se tei e pele i isi, se afafine e pele  

i se tamā, se tama a se tina e pele i 

ona matua ma aiga. Faapefea ona 

eseese naua nei ata i le vaai?  

    O le tali a le faasoa e mafua i mea    

e lua. Muamua le vaai a le aganuu. 

Lua, o le tulaga o le a’oga.  

    E iloa gofie aganuu a sosaiete ua 

saosaoa suiga. E pei o Niu Sila ma 

malo ua malolosi o latou atina’e.  

E moni ua le o toe taomia le itupa o     

fafine e tusa ia latou aia tatau i le ola, 

lagolagoina e tulafono, ma poloaiga 

faamamaluina e le saofaiga a malo 

aufaatasi. Peita’i o loo leo tetele pea 

molimau i malo e pei o Niu Sila i  

nisi vaega lē tausaafia i le vaai.    

OLA 

Na fai e le Atua tina, talu ai e le mau o ia        
i mea  uma.  Muagagana a tagata Iutaia 

Faasoa o le Vaiaso:   

     E pei o nei: O le tasi 

vaetolu o tamaitai a    

Niu Sila e sauaina e o 

latou taito’alua poo paga 

ua nonofo faatasi. E 10 

pasene e va ai totogi  

o le itupa o alii ma tamaitai i lenei atunuu.  

     Na o le 29 pasene o sui o le palemene 

o ni fafine, i le 121 nofoa o sui o le atunuu.   

Na o sina pasene laitiiti o fafine e  

mautulaga i tofiga e maualuluga totogi. 

     E sili le to’atele o fafine i galuega lē 

taualoa e laiti totogi, e aofia ai galuega o 

le po (talitane) e tau le maua ai ni alii.  

     A fesili se tasi pe ua mafua i seā, e 

mafai ona faapea, o iu nei o ni faiga e  

atagia ai aga a se nuu mai lea taimi i lea 

taimi. O faiga le tutusa ua faapito ai manū 

ia Tasi ae maloloina le to’atele. O ai e sili 

le afaina? Ua silafia lava le tali. Soo  

se taimi e faaletonu ai le tamaoaiga o se 

malo, o taimi fo’i na e alu a’e ai i luga 

sauaga faasaga i tamaitai. A malepe le 

aiga ae lē mautomai se tina, e iu ina saili 

se lavea’i i se auala e le tausaafia e tausi 

ai le fanau. O le taua lea o le a’oga, e 

mafai ai e teine talavou ona tausia i latou 

lava pe a tula’i mai ni pefea o le olaga.   

    E leai se aganuu e sao mai le faasaua 

ia latou fafine. E aliali nisi ae ailililo isi. O 

iai foi a tatou faiga e ala i upu, uiga faaali 

ma talitonuga e mautinoa o loo fagaina 

pea faiga sauā faasaga i tamaitai. 

    E pei o le taofi o nisi tamaloloa o a latou 

avā o ni a latou meatotino mao’i. O se 

mau ua te’a ona aso. Lea o loo fai pea e 

nisi vaega o le igoa Isalama ia latou fafine, 

e pule pe faaleaga pe fasioti fo’i.  

    Poo le taotooto o tamā leaga e faigata 

mamalu, ae fai uma e tina le fatuaiga.   

    I lenei vaitau faasino i tina, tatou te  

tomanatu i lea ata o le fafine i le tina, e  

faigofie ai ona tatou tilotilo i le ata o le tina 

i le fafine o loo tu mai i o tatou luma.  

    Poo ia lena e savali i le ala, le teine  

e te lua faigaluega, le faia’oga e a’oa’oina  

le fanau a’oga, le fafine fulupefu i le ofisa.  

    A manino la tatou tilotilo, ona mafai  

lea ona tatou avatu i ai le faaaloalo ma le  

amana’ia tutusa.  

                             Tatou talanoa i le upu tina   

 ITULAU  3  

    Muamua pea le mua ma le faafetai i le 

Atua i lenei aso fou ua tatou maua. Malo 

le soifua maua. Ae alo maia o la’u lipoti 

fo’i lenei o mea na ou faalogo atu i ai i 

vaifale, ae ou te le’i iloa atu ua fai si timu.   

    Muamua e to’atele a’oga ua faaali lo 

latou le fiafia i le faatulagaga fou ua suia 

ai nei fuataga o tesile. O nisi a’oga sa  

pito i lalo a ua sii i luga. A o isi sa i luga 

ua se’e ifo i lalo. Ua le fiafia le vaega ua 

a’e i luga auā o le a pa’ū ai fo’i ma le 

faaseleni e aumai i le matagaluega. Ia  

tailo poo fea o iai le sa’o.  

    E tolu ni a’oga i Aukilani ua talosaga 

mo ni faatagaga e fausia ai ni fale  

nofotumau e ofi ai ni moega ta’i 150 i le 

fale e tasi. O le faamoemoe ia faatutumu 

nei fale i tamaiti mai Saina ma nuu Asia e 

tele tupe a o latou aiga. Ia, o le seleni  

lava e taamilo ai le lalolagi.  

   Ua malosi le gaoi taavale o talavou i 

vaiaai o Aukilani. Faamaonia lea e leoleo 

ae faaluaina e a’oga i le toe fai a’e o le 

tia’i a’oga. Molimau se pule o se galuega, 

na fufusu ma se tamaitiiti a’oga na 

taumafai e fao faamalosi lana ki e sola ai 

i lana taavale. Na o lota alofa lava.    

    O le tala i le faia’oga lea na maua a o 

fai se taga le tausaafia, o se tasi tala  

faanoanoa o le vaiaso. Talosia e tuu loa 

lea amio, ma vave ona toe alolofa i ai  

lona aiga, uo, aemaise ona fili.   

    A o le tala aupito auleaga o lena 

vaiaso o lena e faatatau i le fasiga o se 

teine a’oga i Pukekohe, e aafia ai ni isi 

teine se to’alua. E fasi e le isi ae pu’e e le 

isi i le telefoni. Na matamata ai le lalolagi 

i luga o le Facebook ma oo atu ai i leoleo.  

    O le vasega aupito sili le aulefu o e na 

tutu ma matamata ma talie i ai a o fai le 

sauniga a le ululeaga. Ua taofia nei e 

leoleo a Pukekohe se teine,15 tausaga.  

    Mo e na tutu ma talie, fai mai le nanu a 

le palagi, o le mea e alu atū e toe fo’i mai. 

Faato’ā latou iloa le leaga pe a tupu i se 

isi e tau i ai, pe tupu fo’i i se isi o latou.   

     Ae to lo’u pulou i fanau o le A’oga a  

Rowandale i Manurewa Aukilani, lea sa  

fai le latou kemupeni o le saogalemu o 

fanau i luga o ala tetele. Faapena foi nisi 

a’oga sa faia o lea. Ua pele outou uma.  

A ia manuia tele lenei vaiaso malulu.    

Faalogo a Pole: 

Apoga tala i le  

timu ma ona leveleve



OLA ITULAU 4  

Laufatu a Samoa Laufatu a Samoa 

O tusitala I LE GAGANA SAMOA O LE 20 SENETURI  

E toalaitiiti a tatou tusitala o talafatu faaonaponei, ae tele a tatou faamatala fagogo. O le tasi mafuaaga, o le le 

naunau e fatufatu i la tatou gagana, pe augata foi e aofa’i ni fatuga i tusi pe liliu se tala mai le faaPeretania i le  

leo Samoa.  A o sauniuni atu mo le faailogaina o le Vaiaso o le Gagana Samoa i lenei foi tausaga, ua tupu ai se 

manatu se’i tatou faalogologo ia tatou lava tusitala auliuli. Ua filifilia ai suafa nei: Tunumafono Apelu Aiavao, 

Aiono Fanaafi Dr Le Tagaloa, Agafili Tuitolovaa, Tofaeono Tanuvasa Tavale. O le a auaua’i atu i vaiaso ta’itasi.   

     O la’u vaai i le Motu o Oloa ina 

ua malama le taeao, o se vaaiga 

fou ma le ese. Mai miti sa masani 

ona fai a o o’u i Peretania. E ui ina 

ua pe nei le matagi, ae ai lava na 

iai se matagi i le po auā ua lata  

lava lo matou vaa i le motu.  

    Ua taatia nei le Esipaniola, ua 

pepe ona la, i le ogasami e tusa o 

le afa maila le mamao mai le 

talafatai i Sasa’e o le Motu o Oloa.  

    O la’u vaai i laau sa ufitia ai le 

motu atoa, e peiseai o ni laau lanu 

eefu. O nisi vaega o le talafatai na 

ou iloa atu ai ni faga oneonea  

sasama ma papa’e ua taufai fe’ilafi 

i le la o le taeao.  

  E tele nisi laau maualuluga na 

tutupu solo i le motu, ae tasi lava 

le uiga e foliga faatasi ai mea uma 

o lenei motu, o o latou lanu efuefu 

palapalā ia.  

   E ‘oso’oso i luga o laau ia mauga 

e tolu na matou vaaia anapo. Ua 

ou iloa nei e maamaai tumutumu o 

ia mauga ma e foliga mai e peiseai 

e leai se laau poo nisi mea ola i o 

latou luga. E matua uiga ese le  

tino mai o mauga. O le mauga lea 

e faaigoa o le Mea Vaai e tafato le 

itu e latalata i le sami.  

    Ua taumalua nei le Esipaniola i 

le tai fana’e ma ua oioi le vaa atoa, 

e peiseai o se falefaigaluega. Na ou 

piipii solo mai i puipui o le vaa,  

ma ua tau niniva o’u mata.  

    E ui lava ina sa umi le malaga 

mai Pelesitau, ae na feoloolo ia te 

a’u le malaga i se vaa o se’ese’e 

malie i ni matagi lelei. E sili atu  

lena i lo le tu faapenei ma felafoa’i 

e pei o se atigimea.  

    Ua atili niniva lo’u ulu ona o a’u 

na usupo mai, a o le’i faia aiga o le 

taeao a lo matou vaa. Atonu o lo’u 

fia ai, poo la’u vaai i le motu sailia 

na ala ai ona ou faanoanoa i lena 

taeao. E ui lava ina ua susulu le 

la, ae le suia foliga o le nuu.  

   E ese ia laau, e le lanumeamata 

e pei ona masani ai, ae lanu eefu. 

E ui ina fetagisi manu ma felelei 

solo, ae o itula uma ou te vaai ai i 

le Motu o Oloa, e sapotuvale la’u 

manava ma na amata mai ai i lena 

aso lo’u inoino i le motu sa ou miti 

soo i ai.  

    E faigata galuega o lena taeao ona 

ua matua leai lava se matagi. Sa tuu 

loa i lalo vaa taualo ma toso i le 

Esipaniola se’ia oo i le taulaga vaa e 

lata i le Motu o le Auivi.  

     Na ou auoso loa i luga o le tasi  

o vaa ia. O le vaiitula lea o le  

musaesae ma le aasa o le la. E leai 

se tasi o lo matou vaa e le’i tomumu 

ma faaali sona le malie. O Anesone 

sa ta’ita’i ae na sili ona tele ma  

leotele ana tomumu.  

     O le aso lena na ou vaaia ai se  

suiga i tagata uma o le auvaa. O la 

matou malaga mai, e leai se isi e 

faaletonu. Na galulue ma le fiafia 

tagata uma ma faaali lo latou 

naunau i feau uma. A o le asō, ai ona 

ua latou vaaia le nuu o oloa, ua  

amata ona maamulumulu le agaga 

pulea sa solosolo lelei ai galuega o le 

Esipaniola.  

     A o faaofiofi atu le vaa i le ava, o 

Ioane Siliva Umi na tu i tafatafa o le 

foeuli ma faasinosino le alavaa. E 

le’i faaletonu faatonuga a le alii, e 

pei lava o se tagata ua masani ona 

malaga ai i lena ogasami.  

   E le’i umi ae lafo le taula o lo  

matou vaa, e tusa o le tasi vaetolu o 

le maila le mamao ma le matafaga o 

le Motu o Oloa i le tasi itu, ma le 

Motu o le Auivi i le isi itu.  

   E manino le ogasami na tau ai le 

vaa. Ou te iloa lelei oneone ma iliili 

mamā i le alititai mai le mea sa ou 

tutu ai. O le paū ma le pisipisi o le 

sami ina ua lafo le taula, na sosola 

ai manu felelei sa tataa i le  

matafaga. E le’i umi ae toe foi  

manulele i o latou faiva ona toe uu 

lea o le Esipaniola ma le Motu o 

Oloa ia latou tagi.  

    Ua matua leai se mea e pa’ō i lena 

lalolagi. E leai se matagi, e leai lava 

se tasi mea na na faamotu le filemu 

o le Motu o Oloa, se’i vagana le pa’ō 

ma uu o galu fefatia’i i le matafaga.  

   E le’i umi ona lafo le taula, ae  

matou sosogi i se manogi e peiseai e 

le o mamao matou ma se pala. Na 

sosogi le foma’i ona ou faalogo atu lea   

o faapea ia Telone ma Semoleta, “Ou   

te le fia iloa pe iai ni oloa i le motu nei, 

ae tasi le mea ua ou mautinoa, e tele 

faama’i ma fiva leaga o loo iai.” 

    Ua toe fo’i uma mai nei vaa a lalo i le 

Esipaniola. O la’u vaai i amioga a le 

auvaa i lena itula, e peiseai o ni tagata 

taulu’ilu’i pe faamisamisa. E oo lava i e 

ou te iloa e faamaoni o le auvaa,  e pei 

lava na pisia uma i amioga a le to’atele.  

    Na faamalumalu le fefe ma le popole 

ina ne’i faasagatau le auvaa ia i matou, 

talu ai lena aso. A e le na o matou na 

iai lea popole. O la’u matau i amioga a 

Ioane Umi, na ou iloa ai na ia te ia fo’i 

se popole ona o amioga nei a le auvaa. 

O aso uma e fealua’i ai le alii, ma 

apoapoa’i lelei i lea faalapotopotoga  

ma lea faalapotopotoga.  

     O amio a Ioane Umi i na aso o se 

faaa’oa’oga lelei lea mo le auvaa. E  

toetoe ina pa’ū ona o lona naunau e 

faaali lona fiafia i soo se feau. E mata 

ataata i soo se faatonuga e fai mai i le 

auvaa, o Ioane Umi lava e mua ina ia 

lelei le faataunuuga o le faatonuga.  

    E le motu pesega a Siliva e tusa pe 

faigaluega i lona umukuka pe o le 

nofonofo fo’i i le fogavaa tele. O faailoga 

ia na matou faanoanoa ai, auā na  

matou iloa i nei gaoioiga uma, o loo iai 

fo’i se loto popole o Siliva. O le afiafi  

lena na matou faatasi uma ai i le ana 

tele. Na matou toe mafaufau i ni ala e 

vave ai a matou sauniuniga mo se  

faalavelave e tupu mai.       

O MEA NA TUTUPU I LE MOTU O OLOA

TUSITALA: FANAAFI MAIAI po o le Afioga     
Aiono Dr Fanaafi Le Tagaloa, na sili le ta’uta’ua i 
tusigatala i le tatou gagana e ala i ana faaliliuga o 
nisi o tala alofagia a le lalolagi. Ae e le na o ni 
faaliliuga, a o se toe faamatalaga o le tala ia tatou 
lava upu ma leo e fetaui. O le Motu o Oloa, e sii 
mai ai lenei vaegatala, o le tala ta’uta’ua a Robert 
Louis Stevenson na toe faamatala e Fanaafi.  
O isi toe faamatalaga e iai le Tulipe Uliuli, le O 
Oloa a Solomona, ma le Alaga ia o le Lototele. 
Faapea le upu a Fanaafi, na ia tusia nei tusi i le  
gagana faigofie, ‘ina ia le faalavelave ni upu  
uigalua i le malie o le tala.’ 

    13   

1915 Faasa e Lokeni (Logan) 

 le tafaovale, faasala      

 i le 30 seleni 

 

1899 Taunuu i Apia sui o le  

 komisi ma tuutuuga 

 fou, aofia ai le  

 vaeluaina o Samoa ia 

 sasa’e ma sisifo.      

 Faamatala upu Misi 

 Neueli  

 

  15 

1839 Taunuu misionare LMS 

 Misi Parate ma Misi  

 Uilisone, o ni misionare 

 o le Tusi Paia Samoa   

  

  16 

1997 Ulua’i malaga Samoa 

 Air va o Tutuila ma 

 Maota i Savaii 

 

1966 Ulua’i moliga o le meli  

 Polenisia: Samoa/

 Tutuila/Futuna 

 

1933 Taliu i fanua le 

 faaaunuu a Taisi 

 Nelesoni  

 
Faailoa le sao o Te’o Tuvale i nisi o faamau 

  
  

     10—16 Me 

         
     10 

2012 Avea Samoa ma sui o le 

 faalapotopotoga WTO 

 

     11 

2007 Tuua le malo e Malietoa 

 Tanumafili le II 

 

1966 Pa le vaa Polenisia DC3 

 i le ‘ea maliliu ai auvaa   

 e to’atolu 

 

1964 Amata le galuega o le 

 Eleele Fou, tanu ai ma 

 toega o le MV Adler i  

 totonu 

 

1880 Sunui fale o Lufilufi e  

 seila o le manuao  

 Peretania HMS Danae 

  

    12  

2005 Maliu Rev Dr Faitala 

 Talapusi, i lona 53 

 tausaga 

                               

2000 Faailoga aso fanau 

 Seleiga Malo, atoa ai  

 lona 120 tausaga   

 

 

OLA            ME  2015  LOMIGA  13 

Sponsored by Evaleon Books 

  SAMOA HISTORY 

       ITULAU  5 

“Ne’i mea ane ua galo” 

Sa iai se Samoa  
i le Bossey  
      
Sefulu tausaga i le vaiaso lenei  

na faamanatu ai le soifua tautua  

o Rev Dr Faitala Talapusi i Malua,  

na tumu ai lana ekalesia, aiga ma uo, ina ua 

molimoli atu lona tino i Samoa e falelauasi ai. 

Na maliu i le na o le 53 tausaga lona matua 

peitai e iloga ni faamau o ni ausiga ua tusia 

faatasi ma lona suafa. O ia se faifeau, faia’oga, 

se avefu’a o le igoa Samoa, ma se tagata ta’alo. 

E sili ona lauiloa i le lakapi ia Samoa ma fafo 

atu i lo le tofi faifeau, molimau ripoti i lona 

soifua. Sa avea ma kapeteni o le ‘au a Samoa  

ma o se tasi o 8 e ta’uta’u pea i ona tomai i le 

faatinoga o lea tulaga. E le gata i lena, sa avea 

ma pule faatonu o le Iuni Lakapi a Samoa.  

A’oga ma faia’oga i Malua, A’oga i Yale i 

Amerika, i Farani i le Montpellier, Pule Kolisi 

Faafaifeau a le Pasefika i Fiti, faia’oga i le  

BEI (Bossey Ecumenical Institute) i Suiselani. 

Au i le tofi polofesa, taiulu mataupu, failautusi, 

e ese mai ona aafiaga i taaloga. Tolu gagana e 

talanoa ai—Samoa, Igilisi ma le Farani. E le 

pine o Rev Talapusi le Samoa muamua ua 

galue i le Bossey, o se lotoa a’oga e le faigofie  

ni avanoa e ulufale ai. I lona toe sauniga na 

molimau sui o le lotu le malo ma uo i se tagata 

finau, o se ta’ita’i o tagata, o se tasi e mitamita 

i lona Samoa, o se faifeau sa ia fa’aaoga lana 

taleni ta’alo e pa’i atu ai i tagata o se alii tala’i. 

Sa galue o se faifeau i Sheffield i Peretania, 

faapena foi i Vaitele i Samoa, na ia amatalia ai 

le polokalame, 13 Aso o le Kerisimasi, o le a 

manatua ai pea o ia.   

LOU TALA FA’ASOLOPITO                     

TALI PASO #12 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le tali i le Igilisi:    

 ________________________

 ________________________

 ________________________ 

2.   Saili ni fausaga o le 

 upu tali

 ________________________ 

 ________________________ 

 ________________________ 

3.  Su’e le upu atalī ma   

tusi sona faamatalaga:   

 ________________________

 ________________________

 ________________________

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

 SUDOKU #13 (TAALOGA I NUMERA)   

4. ausi—vie; ausi—ambitious;  
sili—best; silia—exceed; 
silia—go above; iata– yard; 
sua ta’i—re cultural presenta-
tion of food; ta’ili—to cut 
timber/wood using a saw 

TALI SUDOKU #12 

l   a 

i a 

t a 

 POLE MA PAPA 

FAIGOFIE / FEOLOOLO / FAIGATA                             ©sudokuessentials 

TALI GALUEGA OLA 12 

  Ua sa ona ou 
toe faalogo atu 
o e faia le upu 
lena your mum, 
i le pusi 

E sa’o foi, 
  
a mea ea le 
taufela’u. 
    
 

Faalava~Across  

2 raw fish meal (3) 

4 elected (5)  

7 son/daughter (3)  

8 slap (2)  

9  keep (3)  

13 others (3)  

14 League: _ Sheck (7)  

15 visit (3)  

17 baby cry stops (2)  

19 function/party (6) 

20 office (5)  

21 take away (3)  

24 Mangere-Samoan 

(6) 

27 torch (4) 

28 mate (2) 

29 country (6)  

30 Samoa capital (4)  

 

Lalo~Down 

1 Toa: Sam who? (7) 

2 emotional (5)  

3 to cover up body (as 

to protect) (5)  

5 reach (2)   

i 

Papa, o le a 
le mea e te 
manao ai? 

  PASO I GAGANA E LUA 

UILI FAU’UPU 12                                   
1.  tausi—care for; tausi—
maintain; tausi—keep to 
2. sua & ona fausaga:  
suaga, suaina, suasua,  
3. tausili (veape). ‘a’e i 
luga (Milner); taumafai   
ia sili, tauva e fia oo i luga 
pe pito i luma (Sunia); e 

fia telē se to’atasi ae 
tigaina ai le to’atele 
(Tavale).  E a le uga e   
tausili, ae tigaina fua le 
atigi alili.  

Faatumu le paso i upu/igoa Samoa. Fill the 

crossword box with Samoan words / names 

—unless stated otherwise.  

6 come to an end (2)  

10 silver-Samoan (6) 

11 opinion (5)  

12 observe (5) 

16 East (5)   

18  referred to (4)  

21 definite article (2) 

22  half baked taro (4) 

23 Samoa art design (4) 

24 stone (3) 

25 broken (3) 

26 turn (3)  

Ta’u mai:  Le faasologa 

tonu o mea nei:   

1. aile/oo/sasami/ 

popopo/mamata   

2. pula/tatafa/moto/ 

        matua/pula ve’ave’a 

3. malauli/lupo/ulua/  

     

Ta’u Mai: Ruta ia Naomi 

1 2 3 4 5 6

7 8

9 10 11 12

13 14

15 16

17 18 19

20

21 22 23

24 25 26 27

28

29 30

M A T I M A R I A

A L A T A N S

R F E U T A M O E

E S I L E I A L

T A M A N A O M I

A O O F A R S

E S E T A F I P E

R E U A U E

U E L E S E S A R A

T A I U I E

A S U V A I A F A I


